Espediente mota: Administrazio kontratazioa

Kontratua: Zerbitzu kontratua, prozedura irekiaren bidezkoa
BERMEOKO UDALAREN, BERE ERAKUNDE AUTONOMOEN ETA BERUALAREN JAKINARAZPEN ETA BANDOAK BANATZEAREN ZERBITZU KONTRATUAREN BALDINTZA TEKNIKOEN ORRIAK
1. KONTRATUAREN XEDEA
Kontratuaren xedea hau da: Bermeoko Udalaren, bere Erakunde Autonomoen eta Berualaren jakinarazpen eta bandoak banatzearen zerbitzua.
2. HIZKUNTZA

Bermeoko herriaren ezaugarriak kontutan izanda, herritarrekiko harremanetan, esleipenduna, euskaraz zuzenduko da beti, hauek kontrakorik azaltzen ez duten bitartean.

Hori dela eta, esleipendunak euskara jakin beharko du eta, baldintza hau betetzera behartuta geratzen da.

3. FAKTURAZIOA 

Esleipendunak, Udalean hilabetean emandako zerbitzuarengatik kobrantza-agiri egokia aurkeztu beharko du hurrengo hilabeteko lehenengo bost egunetan.

Faktura bakoitzean, emandako zerbitzuak bereizturik agertuko dira, udaleko zein sailak eskatu duen zerbitzua adieraziz.

Fakturan jasotako banakako prezioak, kontratuan finkatutakoekin bat etorriko dira.

4. BANDO ETA IRAGARKIEN BANAKETA

Bando eta iragarkien banaketa DIN-A4 tamainan idatzitako orrien bitartez burutuko da, herriko kaleetan eta zehazten diren beste lekuetan jarriz.

Banaketa hau egiterako garaian, kartelak ipintzeko ematen diren irizpideak errespetatuko dira.


Bandoak, arruntak edo premiazkoak izan daitezke, banatzeko premiatasunaren arabera.

5. JAKINARAZPEN ADMINISTRATIBO ARRUNTAK

Jakinarazpen mota hau udal espediente administratibo bateri lotuta dagoena da.

Jakinarazpen hauek herri barruan eginikoak izango dira, bai herriko kaleetan eta baita auzoetan ere.

6. JAKINARAZPEN ADMINISTRATIBO ZIURTATUAK

Jaso izanaren adierazpena eraman behar diren jakinarazpenak dira hauek, eta Prozedura Administratibo Orokorra arautzen duen 30/1992 Legearen 59. artikuluak dioenaren arabera burutu beharko dira.

7. LANAREN AGINTZEA

Idazkaritza sailak emango du Bermeoko Udalaren, bere Erakunde Autonomoen eta Berualaren jakinarazpenak egitearen agindua.

Jakinarazpenak, Idazkaritza saileko arduradunak emango dizkio esleipendunari, taldeka bananduta eta talde bakoitza zerrendatuta.

Aldizkako epemuga duten kitapenei buruzko jakinarazpen arruntak ez dira zerrendatutako eman beharko, banatu beharreko jakinarazpenen kopurua soilik zehaztea nahikoa izanik.

8. BANAKETA BURUTZEKO EPEAK

Jakinarazpen ezberdinak burutzeko epeak hauek dira:

1.- Jakinarazpen administratibo arruntak, zerrendarekin doazenean: esleipendunak jaso eta hurrengo 24 ordutan.

2.- Jakinarazpen administratibo arruntak, banatu beharreko jakinarazpenen kopuruaz lagunduta doazenean: esleipendunak jaso eta hurrengo 15 egunen barruan.

3.- Jakinarazpen administratibo ziurtatuak: esleipendunak jaso eta hurrengo 48 ordutan.

4.- Bando arruntak: esleipendunak jaso eta 48 ordutan.

5.- Premiazko Bandoak: esleipendunak jaso eta 24 ordutan.

9. LANAREN KONTROLA

Lanaren kontrola Idazkaritza saileko funtzionario arduradunak burutuko du.

Kontrola, egin beharreko lanaren zerrendan jakinarazpena burutu deneko data jarriz burutuko da.
Jakinarazpen administratibo ziurtatuen berezitasuna kontutan izanda, jakinarazpena egiteko lehenengo saiakeran lortzen ez bada berau burutzea, esleipendunak, hurrengo hiru egunen barruan eta beste ordu batetan, ahalegin barri bat egin beharko du.

Egindako saiakeren gaineko datuak, jakinarazi beharreko idazkian bertan islatuko dira.

10. BETEBEHARRAK

Zuzenbideko eta jarduteko gaitasuna duten pertsona fisiko zein juridikoek parte hartu ahal izango dute kontratazio-jardunbide horretan, baldin eta euren kaudimena eta fidagarritasun tekniko edo profesionala frogatzen badute, eta kontratatzeko debekuren bat ez badute, Herri Administrazioen Kontratuei buruzko Legearen Testu Bategitea 20. artikuluan adierazitako arrazoiak direla eta. Kaudimena egiaztatzeko eta ebaluatzeko bideak 19. baldintzan ezarritakoak izango dira. Horien artean, derrigorrezkoa izango da enpresak kontratu honen objektua den banatze zerbitzua gutxienez bost urtetan eskaini izan duela egiaztatzea. Bestalde, proposatzen den langileen zerrenda erantsi beharko da, euren curriculum vitaearekin, derrigorrezko baldintza izango delako langile horiek esperientzia izatea kontratatzen diren lanpostuen antzekoetan.
Gainera, lehiatzaileen jarduera nagusiak zerikusi zuzena izan behar du kontratu honen gaiarekin, eta euren erakundeak kontratua burutzeko behar beste giza baliabide eta baliabide material eduki behar ditu.
Azkenik, lehiatzaileak kreditatu behar du  24/1998 Legeak aipatzen dituen baimenak badituela.

Bermeon, 2011ko otsailaren 28an.

